
Cârciunu Hâriosu !

Tinjisits sh-duruts Armânji !

Cumândâsearea a Consillui MakedonArmânjiloru uarâ Armânjiloru di iutsido unu
Cârciunu Hâriosu, cu sânâtati, ghineatsâ sh-prucukii !

Cu furnjia a Sârbâtoriloru Sâmti di Cârciunu, Cumândâsearea a Consillui
MakedonArmânjiloru hâristuseashti Armânjiloru tuts tsi andrupârâ tuti activitătsli di
estanu 2011 tu cari Consillu a MakedonArmânjiloru cilâstâsi trâ avigljearea axiiloru
culturali a Armânjiloru di iutsido.

Armânjilji, iutsido iu bâneadzâ, au borgea ca tu yinitoru s-armânâ ashi cumu lj-amintă
Dumnidză, cu tutâ yishtearea a loru adusâ di bârnurli di pâpânji di njilji di-anji.
Tu cathi chivernisi / cratu iu Armânjlji suntu bânâtori, elji au ndreptulu ta s-luyurseascâ câ
suntu parti di popullu armânescu sh-au borgea s-veaglji yishtearea a loru culturalâ, s-u
creascâ shi s-u ducâ ninti la bârnurli nali di Armânji.

Dumnidzălu sâ spunâ Armânamiljei calea a vreariljei sh-a puteariljei, s-lj-agiutâ
Armânjilji di iutsido, durusinda-lâ arihati sh-acâkiseari tu lucurlu deadunu tu Anlu Nău
2012 tsi s-aproaki !

Consillu a MakedonArmânjiloru
Biroulu di Cumândâseari

tu 24-li di Andreu 2011

